
సయ్యన వంచి మం ◆ చముక్రింద మిగుల

నొప్పారు వన్నెల ◆ యుద్దంబు గాంచి

చెప్పు లెవ్వరి వివి ◆ చెప్పు లె మ్మనిన

నుల్లంబు ఝల్లని ◆ యులికి యాయబల

వెల్లనై కన్నీరు ◆ వెడల నయ్యువిద

వడగాలిఁ గంపించు ◆ వనలతఁ బోలి

నొడలు వడంక దా ◆ నొండాడ లేక

పుడమి నంగుష్ఠాగ్ర ◆ మున వ్రాయుచుండె

నడరుకోపంబున ◆ నటఁ బాసి విభుఁడు

చనుదెంచి కొలువుండు ◆ సచివముఖ్యులను

బనిముఖంబులవారి ◆ బంధుల బుధుల

రప్పించి యాపాద ◆ రక్షలు వేగఁ

దెప్పించి వారల ◆ దిక్కు వీక్షించి

యెఱిగింపుఁ డీచెప్పు ◆ లెవ్వరి వనిన

వెఱఁగుసంశయములు ◆ వెఱపును గదుర

ముడిఁగి యొండొరులమో ◆ ములు చూచుకొనుచు

బుడుబుళ్లఁ బోవున ◆ ప్పుడు వోలఁ జూచి

కాలకేతుం డను ◆ కడిఁదితలారి

కే లడఁగించి యా ◆ క్షితితలేశ్వరుని

చెవి డాసి తెలియఁ జూ ◆ చితిఁ బొంకనేల

యివి సుమంతునిచెప్పు ◆ లిది దప్ప దనినఁ

గనుఁగవకెంపులు ◆ గదుర సుమంతుఁ

గనుఁగొని వసుమతీ ◆ కాంతుండు వలికె

నోదురాత్మక ! మది ◆ నొరుల నమ్మంగఁ

గా దని విశ్వాసి ◆ గా నిన్ను నమ్మి

సారమైనట్టి యా ◆ సకలసామ్రాజ్య

భారంబు నీయందె ◆ పాటించి నిలిపి

చంపఁ బెంపను నీకుఁ ◆ జన విచ్చి భాగ్య

సంపన్నుగాఁ జేసి ◆ సమ్మదం బొదవ

నన్ని వేళల నీకు ◆ నవసరం బిచ్చి

మన్నించుటకు ఫల ◆ మా యిది యనుచు

నీతిజ్ఞులను ధర్మ ◆ నిర్మలమతుల

భూతలపతి చూచి ◆ బుద్ధి మీ రితని

